
मुबंई, बधुवार दि. २१ जानवेारी २०२६
www. pratahkal.com ३

मुबंई, दि. २० (प्रतिनिधी) : 
छत्रपती शिवाजी महाराज टर्मिनस 
(सीएसएमटी) येथील प्रवाशांना 
मोठा दिलासा मिळाला आहे. 
प्लॅटफॉर्म क्रमांक ६ चा विस्तार मार्च 
२०२६ पर्यंत पूर्ण होईल, ज्यामुळे १५ 
डब्यांच्या लोकल गाड्या तेथून धावू 
शकतील. सध्या १५ डब्यांच्या 
लोकल गाड्या प्लॅटफॉर्म क्रमांक ७ 
वरून धावतात, ज्या दररोज २२ 
सेवा देतात. तथापि, प्लॅटफॉर्म 
क्रमांक ६ पूर्ण झाल्यानंतर, या 
सेवांची संख्या दुप्पट होईल. हे 
लक्षात घ्यावे की रेल्वेने प्लॅटफॉर्म ७ 
च्या कुर्ला टोकावरील जवळजवळ 
४० वर्षे जुनी जीर्ण इमारत पाडली 
आहे आणि ती प्लॅटफॉर्म १८ कडे 
हलवत आहे, ज्यामुळे स्टेशन 
विस्ताराचा मार्ग मोकळा झाला आहे.

रेल्वे अधिकाऱ्याच्या मते, 

सुरुवातीच्या टप्प्यात १५ डब्यांचे 
दोन नवीन रॅक येतील. प्रत्येक रॅक 
दररोज सरासरी १० ते १२ फेऱ्या 
करतो. याचा अर्थ असा की दोन 
नवीन रॅक जोडल्याने १५ डब्यांच्या 
लोकल ट्रेनची संख्या ४० ते ४४ 
फेऱ्यांपर्यंत पोहोचू शकते. यामुळे 
गर्दीच्या वेळी होणारी गर्दी कमी 

होईलच, परंतु प्रवाशांना अधिक 
पर्याय उपलब्ध होतील आणि प्रवास 
आजच्यापेक्षा सोपा होईल. 
वाढलेली क्षमता प्रवाशांच्या 
संख्येला चांगल्या प्रकारे हाताळेल, 
विशेषतः सीएसएमटी-कुर्ला आणि 
सीएसएमटी-ठाणे कॉरिडॉरवर.

दरम्यान, रेल्वेला वाढीव 

सेवेसह देखभालीबाबत आव्हानांचा 
सामना करावा लागतो. सध्या, कुर्ला 
कार शेडमध्ये फक्त एकच पिट 
लाईन आहे, जिथे १५ डब्यांच्या 
लोकल ट्रेनची देखभाल केली जाते. 
१५ डब्यांच्या रॅकची संख्या वाढत 
असताना, पिट लाईनवर दबाव 
देखील वाढेल. त्यामुळे, मार्च २०२६ 
पूर्वी कारशेडमधील अतिरिक्त पिट 
लाईनचा विस्तार पूर्ण करणे 
आवश्यक असेल.

अधिकाऱ्याने सांगितले की, ही 
सर्व कामे टप्प्याटप्प्याने पूर्ण केली 
जातील जेणेकरून कामकाजात 

कोणताही अडथळा 

येणार नाही. पूर्ण झाल्यानंतर, 
सीएसएमटीची क्षमता लक्षणीयरीत्या 
वाढेल आणि प्रवाशांना चांगल्या, 
जलद आणि अधिक सुलभ लोकल 
गाड्यांचा फायदा होईल.

स्टेशन विस्ताराच्या कामांमुळे 
सेवा न वाढवता क्षमता वाढते. 
सीएसएमटी येथील प्लॅटफॉर्म १ च्या 
विस्तारामुळे १५-१२ कोच लोकल 
गाड्यांच्या २२, एकूण ६६ कोच 
लोकल गाड्यांची क्षमता वाढेल. 
यासोबतच, इतर ३४ स्थानकांच्या 
विस्ताराचे काम देखील केले जात 
आहे, त्यापैकी २४ स्थानकांचे काम 
पूर्ण झाले आहे.

नवी दिल्ली, िद. २० 
(वृत्तसंस्था) : महाराष्ट्रातील 
नद्यांना प्रदूषणाच्या विळख्यातून 
मुक्त करण्यासाठी राज्य 
सरकारने पुढाकार घेतला असून 
यासाठी ‘राज्य नदी पुनरुज्जीवन 
प्राधिकरण’ स्थापन करण्याची 
महत्त्वपूर्ण संकल्पना मांडली 
होती. यासंदर्भात राज्याच्या 
पर्यावरण व वातावरणीय विभाग 
आणि पशुसंवर्धन मंत्री पंकजा 
मुंडे यांनी मंगळवारी नवी 
दिल्ली येथे केंद्रीय जलशक्ती 
मंत्री सी. आर. पाटील यांची भेट 
घेतली. या भेटीत देशातील अशा 
प्रकारच्या पहिल्या प्रस्तावाचे 
सादरीकरण केले.

या बैठकीत पंकजा मुंडे 
यांनी राज्यातील जल आणि 
पर्यावरण प्रकल्पांच्या 
सद्यस्थितीवर सविस्तर चर्चा 
केली. नद्यांच्या स्वच्छतेसाठी 
केंद्र सरकारच्या मदतीसोबतच 
राज्याची स्वतःची एक स्वतंत्र 
यंत्रणा आणि नियोजन असणे 
काळाची गरज असल्याचे त्यांनी 
यावेळी अधोरेखित केले. मंत्री 
मुंडे यांनी सांगितले की, 
देशातील अनेक नद्या विविध 

राज्यांतून प्रवाहित होतात. जर 
प्रत्येक राज्याने आपल्या 
भौगोलिक सीमेतील नदीपात्राच्या 
स्वच्छतेसाठी आणि 
पुनरुज्जीवनासाठी स्थानिक 
पातळीवर प्रभावी व सुनियोजित 
योजनांची अंमलबजावणी केली, 
तर नद्यांचे पूर्णतः प्रदूषणमुक्त 
होण्याचे स्वप्न सत्यात उतरू 
शकेल. या प्रक्रियेमुळे भविष्यात 
नद्यांचे पावित्र्य आणि त्यांची 
नैसर्गिक प्राकृतिकता टिकवून 
ठेवण्यात देशाला मोठे यश 
मिळेल, असा विश्वासही त्यांनी 
यावेळी व्यक्त केला.

या प्रस्तावावर केंद्रीय मंत्री 
सी. आर. पाटील यांनी 
सकारात्मक प्रतिसाद देत 
आवश्यक मार्गदर्शन केले. 
तसेच महाराष्ट्राने याबाबत 
घेतलेल्या पुढाकारबद्दल विशेष 

कौतुक केले आणि यासाठी 
सर्वोतोपरी सहाय्य करण्याचे 
आश्वासन दिले. या बैठकीस 
राष्ट्रीय नदी संरक्षण 
संचलनालयाचे संचालक राजेश 
कुमार, महाराष्ट्र राज्याच्या 
पर्यावरण विभागाच्या सचिव 
जयश्री भोज यांसह केंद्र व 
राज्यातील इतर वरिष्ठ 
प्रशासकीय अधिकारी उपस्थित 
होते.

या प्रस्तावामुळे नद्यांच्या 
पुनरुज्जीवनासाठी एकात्मिक 
धोरण, शास्त्रीय नियोजन आणि 
स्थानिक स्वराज्य संस्थांचा 
सक्रिय सहभाग सुनिश्चित 
होणार असून, भविष्यात 
जलसुरक्षा, पर्यावरण संरक्षण 
आणि शाश्वत विकासाला मोठी 
चालना मिळेल, असेही यावेळी 
स्पष्ट करण्यात आले.

डोंबिवलीत घरगतुी 
गॅसच्या गळतीमळेु 

भीषण स्फोट 
बालकासह पाच जण 

जखमी
डोंबिवली, दि. 

२० (वार्ताहर) : 
घरगुती गॅसची गळती 
होऊन झालेल्या 
सिलिंडरच्या स्फोटात 
पाच जण जखमी 
झाल्याची धक्कादायक 
घटना सोमवारी 
मध्यरात्री बाराच्या 
सुमारास डोंबिवली 
पूर्वेकडील नवनीत 
नगर गृहसंकुलात 
घडली. या दुर्घटनेत 
होरपळलेल्यांमध्ये 
एका बालकाचा देखील 
समावेश आहे. केतन 
देढिया (३५), मेहुल 
वासाड (४०), विजय 
घोर (४५), हरीश 
लोढाया (५०) आणि 
त्यांचा मुलगा पार्श्व 
लोढाया (७) अशी 
जखमी झालेल्यांची 
नावे आहेत.  या 
दुर्घटनेत ज्या घरात 
स्फोट झाला त्या घराचे 
मालक केतन देढिया हे 
जवळपास ५० टक्के 
भाजल्याने त्यांना 
उपचारांसाठी सायन 
येथील लोकमान्य 
टिळक रूग्णालयात 
दाखल करण्यात आले. 
उर्वरित किरकोळ 
जखमींना उपचार 
करून घरी सोडून 
देण्यात आले आहे.

डोंबिवली पूर्वेकडे 
देसलेपाडा परिसरात 
असलेल्या नवनीतनगर 
गृहसंकुलातील डब्ल्यू 
व्ही च्या ५१० नंबरच्या 
फ्लॅटमध्ये राहणारे 
केतन देढिया (३५) 
यांच्या घरात 
सिलेंडरमधून गॅसची 
अचानक गळती सुरू 
झाली होती. मध्यरात्री 
बाराच्या सुमारास 
केतन हे जेव्हा घरी 
परतले तेव्हा त्यांनी 
घरामध्ये लाईट चालू 
केली असता 
सिलेंडरमधून गळती 
झालेल्या गॅसमुळे मोठा 
स्फोट झाला. 

बारामती , िद. २० 
(वार्ताहर) : महाराष्ट्र राज्य 
परीक्षा परिषदेकडून घेण्यात 
आलेल्या शिक्षक पात्रता परीक्षा 
अर्थात टीईटीचा अंतरिम निकाल 
नुकताच जाहीर करण्यात आला. 
परीक्षा परिषदेने विद्यार्थ्यांना 
हरकती असतील तर त्या 
नोंदविण्याचेही आवाहन केले 
होते. परंतु, हरकतींवर निर्णय न 
घेताच परीक्षा परिषदेने अंतरिम 
निकाल जाहीर केल्याचा आरोप 
परीक्षार्थींकडून होतो आहे.

काही प्रश्नांच्या उत्तराबाबत 
संदिग्धता कायम आहे. 
याप्रकरणी शिक्षण क्षेत्रातील 
मान्यवरांनी परीक्षा परिषदेला 
उत्तराबाबत आव्हान दिले आहे. 
परंतु, त्याकडे दुर्लक्ष करीत 
अंतरिम निकाल जाहीर करण्यात 
आला. त्याचा फटका हजारो 
विद्यार्थ्यांना बसला. त्यामुळे 
विद्यार्थ्यांनी आता काही 
प्रश्नांच्या फेरपडताळणीची 
मागणी केली आहे. टीईटी 
परीक्षा शिक्षकांसाठी बंधनकारक 

केल्याने यंदा राज्यभरात अनेक 
विद्यार्थी, शिक्षक या परीक्षेला 
बसले होते. 23 नोव्हेंबर रोजी 
ही परीक्षा पार पडली. तिचा 
निकाल शुक्रवारी (दि. 17) 
जाहीर करण्यात आला. 
गतवर्षापेक्षा निकालात वाढ 
झाली. दहा टक्क्यांहून अधिक 
निकाल लागला आहे. परंतु, 
अंतिम उत्तरसूचीबाबत 
विद्यार्थ्यांसह शिक्षण क्षेत्रातील 
तज्ज्ञांच्या मते गोंधळ उडालेला 
आहे.

दशेातील पहिल्या राज्य नदी 
पनुरुज्जीवन प्राधिकरणाचा प्रस्ताव

पकंजा मुडंेंच ेकेंद्रीय मतं्र्यांसमोर सादरीकरण

सीएसएमटी प्लॅटफॉर्म ६ विस्तारामुळे १५ डब्यांच्या लोकल फेऱ्या दुप्पट

टीईटी अंतरिम निकालावर आक्षेप; 
हरकतींकडे दुर्लक्ष केल्याचा आरोप

